
Javni  poziv  za  učešće  u
projektu  SPRINT:  Podrška
zapošljavanju  osoba  sa
invaliditetom  u  Zeničko-
Dobojskom  i  Srednjobosanskom
kantonu
Iskoristite priliku da unaprijedite svoje vještine, steknete
radno iskustvo i pronađete posao!

Pozivamo vas da se prijavite za učešće u projektu ‘’SPRINT –
Sistem poboljšanja radne integracije osoba sa invaliditetom na
tržište rada’’ koji nudi mogućnost za profesionalni razvoj, te
podršku  prilikom  aktivacije  i  zapošljavanja  osoba  sa
invaliditetom (15-64 godina) na otvorenom tržištu rada. Ovaj
projekat je jedinstven jer prepoznaje specifične izazove sa
kojima  se  suočavaju  osobe  sa  invaliditetom  u  procesu
zapošljavanja.

Šta vam donosi učešće u SPRINT-u?

Mogućnost  sudjelovanja  u  certificiranim  programima
obuka koji će unaprijediti vaše vještine i konkurentnost
na  tržištu  rada,  te  osigurati  osnovne  preduslove  za
zaposlenje  ili  traženje  posla  prema  vašim
interesovanjima  i  mogućnostima.
Naš tim stručnjaka pružit će vam personalizovanu podršku
i savjete kako da najbolje iskoristite svoje vještine i
talente, uspješno se predstavite poslodavcima i povećate
svoje  šanse  za  zapošljavanje  koje  odgovara  vašim
sposobnostima  i  ciljevima  kroz  usluge  karijernog
savjetovanja.
Izradu  individualnog  plana  podrške  pri

zapošljavanju  koji  je  prilagođen  vašim  specifičnim
potrebama i ciljevima.
Organizovanu  obuku  kod  poznatog  poslodavca  koja  će
omogućiti  sticanje  praktičnih  vještina  i  radnog
iskustva.
Podršku pri zapošljavanju kroz bespovratna sredstva za
adaptaciju radnog mjesta, čime se osigurava inkluzivno
radno okruženje.

Iskoristite  ovu  priliku  da  unaprijedite  svoje  znanje,
proširite mogućnosti za radni angažman i postanete aktivan
sudionik na tržištu rada.

Kako se prijaviti?

Prijave su otvorene do 15.10.2024.

Proces prijave je jednostavan, možete popuniti prijavu na web
stranici  Saveza  Sumero  na  slijedećem  LINKU
(https://sumero.ba/poziv-osobama-sa-invaliditetom-projekat-spr
int/) ili putem online obrasca klikom na PRIJAVA ZA UČEŠĆE U
PROJEKTU SPRINT (https://forms.gle/nJZRozxAKFoe5Nkv5).

Ukoliko  vam  je  potrebna  dodatna  pomoć  ili  imate  pitanja,
slobodno nas kontaktirajte na info@sumero.ba ili broj telefona
+387 33 268 640 od 9:00 do 16:00 sati svakim radnim danom.

Projekt  SPRINT  se  implementira  u  okviru  inicijative
“EUzaZapošljavanje”, uz finansijsku podršku Evropske unije i
Švedske i provodi ga Međunarodna organizacija rada (MOR). Cilj
je  unaprijediti  programe  aktivacije,  savjetovanja,  obuke  i
podrške  za  zapošljavanje  osoba  sa  invaliditetom  na
području  Zeničko-Dobojskog  i  Srednjobosanskog  kantona.

Evropska unija, Švedska i MOR, kroz EUzaZapošljavanje projekat
su  posvećene  stvaranju  inkluzivnih  i  održivih  prilika  za
zaposlenje za mlade, žene iz ruralnih područja i ranjivih
grupa u Bosni i Hercegovini.

Za više informacija o projektu EuzaZapošljavanje, posjetite
www.eu4employment i kanale na društvenim mrežama (Instagram,
Facebook i YouTube).

Projekat  SPRINT  provodi  Savez  Sumero  u  partnerstvu  sa
Regionalnom razvojnom agencijom za regiju Centralna BiH – REZ,
Koalicijom  organizacija  osoba  sa  invaliditetom  Zeničko
dobojskog kantona, EDUKA BH – Centar za obrazovanje odraslih,
Službom  za  zapošljavanje  ZDK,  Službom  za  zapošljavanje
SBK/KSB,  Savezom  udruženja/udruga  poslodavaca  ZDK,  Udrugom
poslodavaca općine Vitez i Udrugom ProReha.


